
Ed. 280. Nefndarálit

um frumvarp til laga um breytingu á lögum 8. okt. 1883, um bæjarstjórn á 
Akureyri.

Frá allsherjarnefnd

Nefndin hefir orðið sammála um að leggja til, að frumvarp þetta verði 
samþykt með nokkrum breytingartillögum, er grein verður gerð fyrir i fram- 
sögu málsins.

BREYTINGARTILLÖGUR.

1. Inngangurinn orðist svo:
í staðinn fyrir 1. gr., 3. gr., 4. gr., 5. gr., siðustu málsgr. i 8. gr., 1. 

málsgr. í 11. gr., 1. málsgr. í 12. gr., 13. gr., 15. gr., 19. gr., 20. gr., 3. málsgr. i 
21. gr., siðustu málsgr. i 25. gr., 29. gr. og 30. gr. laga 8. okt. 1883, um bæjar- 
stjórn á Akureyri, komi svo hljóðandi greinar:

2. Við 8. gr.:
a) orðið »þeim« falli niður.
b) i stað orðanna »er snerta« komi: 

um.
3. Á eftir 8. gr. komi ný grein, svo hljóðandi:

9. gr.
(15. gr. laga 8. okt. 1883).

Bæjarstjórn ræður hafnarmálum bæjarfjelagsins samkvæmt hafnar- 
lögum.

Greinatalan breytist samkvæmt þvi.

4. Á eftir 9. gr. komi ný grein, svo hljóðandi:

11- gr.
(20. gr. laga 8. okt. 1883.)

Sjö manna nefnd skal jafna niður gjöldum eftir efnum og ástæðum.
Um kosningarrjett og kjörgengi til þessarar niðurjöfnunarnefndar gildir 

hið sama, sem á er kveðið um kosningarrjett og kjörgengi til bæjarstjórnar. 
Nefndarmenn eru kosnir til 6 ára, og skal kosning fram fara í septembermán- 
uði. Af þeim, sem kosnir voru í fyrsta skifti, fara 3 frá að 3 árum liðnum. 
Skal það, hverjir frá fara, vera komið undir samkomulagi, en verði því eigi 
á komið, skal hlutkesti ráða. Siðan fara frá á hverjum 3 ára fresti til skiftis 
4 og 3 nefndarmenn. Um kosningaraðferðina í nefnd þessa gildir hið sama, 
sem fyr segir um kosning i bæjarstjórn, að svo miklu leyti sem við getum átt.



Enginn, sem skyldur er að t^ka móti kosningu í bæjarstjórnina, getur 
skorast undan að taka á móti kosningu i niðurjöfnunarnefndina, nema bæjar- 
fulltrúarnir. Hver sá, er verið hefir 6 ár eða lengur samfleytt í nefndinni, er 
og undanþeginn starfa þessum jafnlengi og hann hefir í henni verið. Enginn 
má á sama tima sitja i niðurjöfnunarnefnd og i bæjarstjórn.

Niðurjöfnunarnefndin kýs sjer sjálf oddvita úr sinum flokki, og gildir 
hið sama um ályktanir hennar og atkvæðagreiðslu sem um bæjarstjórnina 
(11. gr.).

Greinatalan breytist samkv. þvi.
5. A eftir 11. gr. komi tvær nýjar greinar, svo hljóðandi:

13. gr.
(29. gr. laga 8. okt. 1883).

Þegar við lok hvers reikningsárs skal gjaldkeri semja reikning yfir 
allar tekjur og gjöld kaupstaðarins hið umliðna árið og senda bæjarfógetan- 
um fyrir lok janúarmánaðar; lætur bæjarfógetinn reikning þenna liggja öllum 
kaupstaðarbúum til sýnis, og skal um þetta, og um hvernig slíkt sje birt, farið 
að á sama hátt og fyrir er mælt að framan, i 21. gr. um niðurjöfnunina. Reikn- 
ingurinn sje þvi næst vaníjlega yfirfarinn af 2 yfirskoðunarmönnum, er kosnir 
sjeu af kaupstaðarbúum ^eim, er samkvæmt 4. gr. hafa kosningarrjett; skulu 
þeir kjörnir á sama hátt og fulltrúarnir, og hafa það starf á hendi um 3 ár. 
Skoðunarmenn skulu hafa lokið rannsókn sinni á reikningnum innan mánaðar 
frá því þeir fengu bann. Þegar gjaldkeri er búinn að svara athugasemdum 
þeim, en það skal hann hafa gert innan hálfs mánaðar, skal leggja reikning- 
inn, ásamt athugasemdum skoðunarmanna og svari gjaldkera, fyrir bæjar- 
stjórnina, er ieggur úrskurð sinn á athugasemdir yfirskoðunarmanna og veitir 
bæjargjaldkera kvittun; þó má enginn taka þátt í úrskurði á athugasemd, 
sem snertir þau bæjarstörf, er honum hafa verið sjerstaklega falin á hendur 
(2. gr.). Nú vill reikningshaldari eða annar, sem hlut á að máli, eigi viður- 
kenna að úrskurður bæjarstjórnarinnar sje rjettur, enda leggi úrskurðurinn 
honum peningaábyrgð á hendur, og má hann halda málinu til dóms og laga. 
Yfirskoðunarmönnum er og skylt að endurskoða reikninga þeirra sjóða og 
stofnana, er bæjarstjórnin hefir umsjón með.

Þegar búið er að endurskoða og leggja úrskurð á reikning gjaldkera, 
á að birta á prenti ágrip af honum, er bæjarfógetinn semji; á ágrip það að 
vera svo fullkomið, að til sjeu greind öll aðalatriði í tekjum og gjöldum 
kaupstaðarins.

14. gr.
(30. gr. laga 8. okt. 1883).

Innan loka septembermánaðar ár hvert skal senda stjórnarráðinu 
reikning fyrir hið umliðna reikningsár með atbugasemdum yfirskoðunarmanna 
og úrskurðum bæjarstjórnarinnar á þeim. Komist stjórnarráðið að þvi, þá er 
það yfirfer reikninginn eða á annan hátt, að bæjarstjórnin hafi viðhaft ólög- 
mæt gjöld, neitað að greiða þau gjöld, sem löglega hvíla á kaupstaðnum, eða 
á annan hátt beitt ranglega Valdi sinu, skal það gera þær ráðstafanir, er við



þarf, og ef nauðsyn ber til, getur það með lögsókn komið ábyrgð á hendur 
þeim bæjarfulltrúum, er hafa átt þátt i þessum ályktunum.

. Greinatalan breytist eftir því.

6. 13. gr. orðist svo:
2., 3. og 4. gr. Jaga þessara ganga i gildi 1. janúar 1918. Að öðru 

leyti öðlast þau gildi 1. júli s. á. 31. gr. laga nr. 22, 8. okt. 1883, falli niður. 
Lög nr. 43, 11. júli 1911, eru úr gildi numin.

Alþingi, 3. ágúst 1917.

